
Lover for Telelaget i Oslo 

Lagt fram og vedtekne på årsmøtet i Telelaget 3. desember 1938, og seinast brigda 25.februar 2025. 

1. Telelaget er eit lag av teler i og kring Oslo. 
Laget har til føremål, på frilynd, fullnorsk grunn, å halda oppe den sams kultur og dei sams 
minne som knyter seg til Telemark. Det vil samle medlemene til samvere og hugnad i 
venelag. Nynorsk er det offisielle målet i laget. 
2. Dei som vil fremja føremålet til laget og betale årspengar, kan verta medlemer. 
Heidersmedlemer vert valde av årsmøtet etter framlegg frå styret. 
3. Rekneskapsånetfylgjer kalenderåret. 
4. Årsmøtet vert helde innan utgangen av februar. Kunngjering med saksliste skal lysast ut i blad og 
på annan høveleg måte minst 14 dagar føreåt. 
Årsmøtet vel formann ved særskilt val, 4 styremedlemer med 3 varamenn, 2 ettersynsmenn 
til rekneskapen og ymse faste arbeidsnemnder for laget. Styret vert valt for to år. Står 
røystene likt ved formannsval vert det omval. Årsmøtet vel og ei valnemnd på 3 medlemer. 
Årsmøtet vedtek arbeidsplan etter framlegg frå styret. 
5. Styret vel seg imellom varaformann, kassestyrar og skrivar. 
Styret står føre arbeidet i laget og er avgjerdsført når 3 styremedlemer er til stades. Står 
røystene likt, gjer formannen utslaget. 
Styret fører bok over styremøte, styrevedtak, lagssamkomer og lagsvedtak. Det legg fram 
for årsmøtet årsmelding og ettersedd rekneskap. 
Styret bør så langt råd er leggja sakene fram for laget. 
6. Styret skipar til samkomene i laget når det ikkje er valde nemnder til det, og syter for sømd 
og orden. Rusdrykk må haldast borte frå laget, jfr. føresegner for Noregs Ungdomslag 
7. Røysterett i lagssaker har alle medlemer som har betalt 
årspengar for s iste kal enderår. “Vanlege lagssaker vert avgjort med røystefleirtal  
av dei som er til stades. Står røystene likt, gjer formannen utslaget. 
8. Laget kan på vanlege møte velja fest- og arbeidsnemnder. 
9. Laget er meld inn i Oslo Fylkeslag i Noregs Ungdomslag. 
10. Skulle laget verta oppløyst eller skifta føremål, så det ikkje lenger kan seiast å vera eit 
frilyndt lag, skal Oslo Fylkeslag ta vare på lagsmedelen. Skulle det så innan 15 år verta skipa 
eit nytt Telelag som vil arbeida i samsvar med desse lovene, skal medelen gå til det. Dersom 
laget ikkje kjem i gang att innan 15 år, går medelen til eit kulturelt føremål i Telemark. 
Fylkesmannen i Telemark står for utdelinga. Styret i Noregs Ungdomslag avgjer med endeleg 
verknad dei skjønsspørsmål som denne paragrafen gjev høve til, til dømes om ein kan seie at 
laget har skift føremål. 
11. Spørsmål om pengeløyvingar utanom den vanlege lagsdrifta skal styret leggja fram for 
laget. Årsmøtet tek avgjerd om kor mykje av overskotet som kvart år skal avsetjast til eller 
tilførast fond. Fond kan ikkje nyttast til andre føremål enn dei er tiltenkte. Sparekontoen til 
Telelaget er lagets gåver og oppsparde midlar. Denne kontoen skal ikkje rørast utan ved spesielle 
høve, og ikkje utan eit gyldig årsmøtevedtak. 
12. Styret kan ekskludera medlemer som er til skade for laget eller som arbeidar mot 
føremålet i laget. Den eller dei som blir ekskludert kan krevje saka inn for årsmøtet. 
13. Omframt årsmøte kan kallast inn av styret eller 1/4 av lagsfolka. 
14. Framlegg til brigde av denne lova skal vera kunngjort minst 14 dagar før årsmøtet. Det 
krevst då 2/3 fleirtal av dei som møter. Brigde i paragraf 1 og i dette punktet krev samrøystes 
vedtak.


